Kra n yidrisen: Almud: tumzabt. Masaa SAID.

Adris amezwar (1r)
Azwel: Alem d tzeggart
Iggen wass alem igerreb yel tzeggart bac ad yecc tifrays, lakin igget tlefsa telwa
ammass. lhab, iwexxer sis. Tazeggart tessen belli yegged sis, tennayas : « Mimi treggled,
thabed ? » lwajebt alem : « Wel tteggdey s tadriwinnem, ggdey s teymas n tlefsa illan

ammasnem, lukan wel ggidey ad yiteswaqqes, ad mgey di cared imawen. »

Adris fayed sen (f.2)
Azwel: Zzitunet d umawal
Iggen wass, zzitunet tennayas i umawal : « Necci ifeyac s zzin, s lgewwet, s ssber.
Cec¢i tdeefed, adu ad cyerna bihfih. » Yessusem mawal, walakin beed bessi, yec¢Cerd iggen
wadu yeqwa. Mawal yinez, yehmel ahezzi s ssber, yemnee. Zzitunet wel tyis ad tinez, yerzitt
wadu.

Antu d Imeenas : wal tteafar mea wasi yeqwan yeft.

Adris fayed cared (f.3)

Azwel: Agellid d Wemrabet
I ggen wass, agellid yergeb iggen Wemrabet yeqqim imi n yiggen lyar, igu axemmals
iggen yiyes n tbejna n bnadem, ieezzem dis. Igerreb yers agellid, yessestent, yennayas : «
Batta i treggbed sis ? » Iwajebt amrabet : « Ay agellid, ufiy tbejnayu ybecca, si lweqtnni necci

reggbey sis, d tabejna n yiggen ugellid an cec¢i ney d tabejna n yiggen uzawali an necci. »

Adris fayed ukkuz (f.4)
Azwel: Sent thejjamin
Sent thejjamin nekkunent irden d temzin ; tajrest, ¢éurent agejgurnsent. Si yewwed
ssif, imendiyen kemcen mmunekzen. Yennayas ddker i lenta : « Cemmi teccid imendiyen-u ?
» Tennayas : « Wel cciy. » Wel ttiseddeq. Yewwettt s uyembuss d wafriwens, yenyitt. Si iead
Iweqt n tasmudi, imendi yedwel manc¢ i yettuy. Lweqtnni, yessen ddker belli yenyu tahejjamts

f Ibatel. Yendem f yimans, lakenni wel tyenfie andams.



Adris fayed semmes (f.5)
Azwel : Sidna Suliman d imekred n lwez
Iggen wergaz yus-d yel Sidna Su« Ya Nnbi Rebbi, 1giran-ik ttakren-i lwez-ik, wel
ssiney manayu ittakren. » Sidna Suliman iceyyee i medden | tzallit, yenna-yasen : « Man¢ !
Iggen seg-wen yettaker Iwez n 1gar-s, yus-d yel tamejdida tibulbulin tabejna-s. » Lweqt-nni,

imekred yessers fus-s tabejna-s. Yenna Sidna Suliman : « Ttfet argaz-u, netta d imekred. »

Adris fayed sess (f.6)
Azwel: Sen imkerden d bab legnan
Ssawalen f sen imkerden, iggen wass utfen yel yiggen legnan ad akren iyemmayen.
Iggen sisen yuli tameccit, d wididen yuli sferjelt ; bdan ttettsen iyemmayen, ttaganten
ibernasnsen. Netnin am wenni, bab n lejnan yergebten. Yuzen ixeddamens bac ad tendawin.

Si eaden dessats, yumer f ixeddamens bac ad rrzen f tbejniwinnsen iyemmayen iy ukren.

Adris fayed sa (f.7)
Azwel: Tillit d Iberyuyet

Hekkan f yigget tellit tettuy lefrac n yiggen wergaz s witlis, tettuy teggur mea laman,
tesses idammen n wergaznni si aya Yili yettes, lac yers lexbar. Nettaha am wenni, iggen deg
yid, tusayasd Iberyuyet, tennayas : « Deyyefyi. » Twajebtt : « Ens deg yidu yerney, ad teswed
idammen d iwehdiyen, ad iead yerm lefrac d awehdi. » Tensu lberyuyet. Si yettes wergaznni,
tkeddedt al difaq. Yeccerd argaz, ikelleb amcans, terwel Iberyuyet ; wel yufi menxlaf tillit,
yetteft, yenyi-tt.

Adris fayed tam (f.8)
Azwel : Ttajer d ssanee
Hekkan yef yiggen ttajer d yiggen ssanee ttuyen d 1giran. Memmis n ttajer, iggen wass,
yuda lwad, yeyreq aman . Yergebt ssanee, iyar yers, yessemnect.
L wacca, taddart n ssanesnni tehrek. Ininni isemren taddartnni rewlen. Yellis n ssanesnni
ttantt igget tzeqga. Yergebtt ttajer, yiwittd, menbeed, yennayas i babas : Asennat, cec¢i

tessmensed memmik, assu necci smeneey yellic.



